
Abstract. article is devoted to a comparative legal analysis of judicial control over operational-search activities. It
highlights the role of judicial oversight in ensuring the legality and validity of restrictions on individual rights and
freedoms, and compares the experiences of different countries. First of all, the European model is examined, which
is based on the Convention for the Protection of Human Rights and the decisions of the European Court of Human
Rights, emphasizing that state interference in private life is permissible only on legal grounds, with a legitimate
aim, and under conditions necessary in a democratic society. In the legislation of Ukraine, Germany, Kazakhstan
and the Russian Federation, special investigative actions such as covert surveillance, wiretapping of telephone
conversations, and the collection of electronic data are clearly regulated, and the requirement of prior judicial
authorization for such measures is emphasized. The analysis of the legislation of CIS countries reveals both
similarities and differences in control systems. In the United States, restrictive measures in the field of intelligence
are carried out through the FISA Court, while in the United Kingdom special attention is paid to guarantees of the
citizens’ right to appeal. The conclusion substantiates the necessity of improving Uzbekistan’s legislation:
introducing clear criteria for sanctioning operational measures, expanding mechanisms for notifying individuals,
and strengthening judicial control. The research has theoretical and practical significance for law enforcement
practice and lawmaking.

TEZKOR-QIDIRUV FAOLIYATI USTIDAN SUD NAZORATINING QIYOSIY-
HUQUQIY TAHLILI

Xidirov G‘anisher Tojimurodovich,
O‘“zbekiston Respublikasi Sudyalar oliy kengashi
huzuridagi Odil sudlov akademiyasi

mustagqil izlanuvchisi

Annotatsiya. Maqola tezkor-qidiruv faoliyati ustidan sud nazoratining giyosiy-huquqiy tahliliga bag‘ishlangan.
Unda shaxs huquq va erkinliklarini cheklashning qonuniyligi va asosliligini ta’'minlashda sud nazoratining o‘rni
yoritilgan hamda turli mamlakatlar tajribasi giyoslangan. Avvalo, Yevropa modeli Inson huquglarini himoya qilish
Konvensiyasi va Yevropa sudining qarorlari asosida tahlil qilinib, davlatning shaxsiy hayotga aralashuvi faqgat
gonuniy asoslarda, legitim magsadlarda va demokratik jamiyat uchun zarur hollarda amalga oshirilishi shartligi
ko‘rsatib o‘tilgan. Ukraina, Germaniya, Qozog‘iston va Rossiya qonunchiligida yashirin kuzatuv, telefon
so‘zlashuvlarini nazorat qilish, elektron ma’lumotlarni yig‘ish kabi maxsus tergov harakatlari tartibga solingani
hamda ularda sud ruxsatisiz tadbir o‘tkazilmasligi talabi alohida ta’kidlangan. MDH davlatlari qonunchiligi tahlili
esa nazorat mexanizmlarining o‘xshash va farqli jihatlarini ochib beradi. AQShda razvedka faoliyatiga oid
cheklovlar FISA sudi orqali amalga oshirilishi, Buyuk Britaniyada esa fuqarolarning shikoyat huquqi kafolatlari
gayd etiladi. Xulosa gismida O‘zbekiston qonunchiligini yanada takomillashtirish, tezkor-qidiruv tadbirlarini
sanksiyalashda aniq mezonlar belgilash, shaxsni xabardor qilish mexanizmlarini kengaytirish hamda sud

nazoratini kuchaytirish zarurligi asoslab berilgan. Mazkur izlanish huqugqni muhofaza qilish amaliyoti va qonun
ijjodkorligida nazariy-amaliy ahamiyat kasb etadi.

Kalit so‘zlar: tezkor-qidiruv faoliyati, sud nazorati, inson huquglari, yashirin kuzatuv, jinoyat protsessi, xalgaro
huqug.

DOI: https://doi.org/10.47390/SPR1342V5SI9Y2025N77

Kirish. Dunyoda shaxsning odil sudlovga bo‘lgan huquqini ta’'minlash, shaxsning asosiy
huquglari va erkinliklarini cheklashning qonuniyligi va asosliligini nazorat qilishning barqaror
va samarali mexanizmlarini yaratish, shaxs huquglarini cheklashda mutanosiblik prinsipini
ta’'minlash tendensiyasi kuzatilmoqda. Birlashgan Millatlar Tashkilotining 2030-yilgacha
erishilishi lozim bo‘lgan “Barqaror rivojlanish magsadlari” (Sustainable Development
Goals)dan biri ham aynan qonun ustuvorligini ta’'minlash va odil sudlovga erishish darajasini
oshirishdan iborat bo‘lib, 2024-yilda qonun ustuvorligi indeksida (WJP Rule of Law Index)
O‘zbekiston Respublikasi 83-o‘rinni egallagan bo‘lsa, jinoyat ishlari bo‘yicha odil sudlov
yo‘nalishida 70-o‘rinni, ayblanuvchilarning huquq va erkinliklarining protsessual kafolatlari
bo‘yicha 93-o'rinni egallagan [1].

Jahonda sudning inson huqugqlarini himoya qilish va ta’'minlash funksiyasini amalga
oshirish, shaxs konstitutsiyaviy huquqlarini himoya qilish mexanizmini takomillashtirish,
buzilgan huquqlarni o'z vaqtida va samarali tiklash, tezkor-qidiruv faoliyati ustidan
nazoratning amaldagi mexanizmlari samaradorligini oshirish, uning predmeti va chegarasini
kengaytirish, shuningdek, jinoyatchilikka qarshi kurash va shaxsning konstitutsiyaviy
huqugqlarini kafolatlash o‘rtasida muvozanatni ta’minlash bo‘yicha ilmiy izlanishlar olib borish,
gonunchilikni takomillashtirishga jiddiy e’tibor garatilmoqda.

Respublikamizda sud himoyasida bo‘lish, ya’'ni har bir shaxsning oz huqugqlarini sud
orqgali himoya qilishini kafolatlash, «Xabeas korpus» institutini qo‘llash sohasini kengaytirish,
jinoyatchilikka qarshi kurashda shaxsning huquqlari asossiz cheklanishining oldini olish
magqgsadida keng ko‘lamli tizimli ishlar amalga oshirilmoqda.

Asosiy qism. Kontinental huquq tizimida tezkor-qidiruv faoliyatining o‘rni uning
ustidan sud nazoratining tabiatiga ham bevosita ta’sir o‘tkazganligini ko‘rishimiz mumkin.
Ya'ni, tezkor-qidiruv faoliyati jinoyat protsessiga unifikatsiya qilinganligi natijasida, uning
ustidan nazoratning zarurati va predmeti muammosi mavjud emas.

Sud nazoratining Yevropa modeli Inson huquglarini himoya qilish Yevropa konvensiyasi
va Inson huqugqlari bo‘yicha Yevropa sudining qarorlariga asoslanib, unga muvofiq davlatning
shaxsiy hayotga har qanday aralashuvi:

gonun bilan belgilangan bo'lishi;

legitim maqgsadni ko‘zlashi (shu jumladan jinoyatchilikka qarshi kurash, jamoat
xavfsizligini ta'minlash);

demokratik jamiyatga zarur bo‘lishi talab qilinadi.

Buning uchun, TQTlariga ruxsat berish asoslari aniq bo‘lishi, ruxsat berish mustagqil
nazorat organi (sud tomonidan amalga oshirilishi), agar tergovga zarar yetkazmasa unga
nisbatan TQT o‘tkazilganligi haqida keyinchalik shaxsning xabardor qilinishi talab qilinadi.

Jumladan, Fransiyada tergovga qadar tekshiruv tezkor-qidiruv faoliyati, ma’'muriy
faoliyat va jinoyat protsessining elementlaridan iborat bo‘lib umuman politsiyaning faoliyati
sifatida qaraladi. Jinoyat ishini qo‘zg‘atish politsiya faoliyatini protsessual faoliyatdan
ajratuvchi chegara sifatida qaraladi.

Ukrainada jinoyat ishi doirasida o‘tkaziladigan tezkor-qidiruv tadbirlari, nooshkora
tergov (qidiruv) harakatlari sifatida JPKning 21-bobi bilan tartibga solingan.

Ukraina JPKning 247-moddasiga muvofiq, nooshkora tergov (qidiruv) harakatlariga
ruxsat berish haqida iltimosnoma apellyatsiya instansiyasining tergov sudyasi tomonidan
ko‘rib chiqiladi.

Ahamiyatli jihati, JPKning 248-moddasiga muvofiq, iltimosnomada boshqa ma’lumotlar
bilan birga, jinoyat va uni sodir etgan shaxs hagida ma’lumotlarni boshga usul bilan olishning
imkoni yo‘qligi, nooshkora tergov (qidiruv) harakatlari natijasida jinoyat holatlari va uni sodir
etgan shaxs haqida jiddiy ahamiyatga ega bo‘lgan ma’lumotlarni olish mumkinligi
asoslantirilishi lozim.

Umuman tezkor-qidiruv faoliyati ustidan sud nazoratining Ukraina tajribasini ijobiy
baholash va quyidagi xususiyatlarini ajratib ko‘rsatish mumkin:

nooshkora tergov (qidiruv) harakatlariga ruxsat berish hagida iltimosnomani
ganoatlantirish asoslari aniq belgilangan (jinoyatning og'irlik darajasi, ish uchun muhim
ahamiyatga ega bo‘lgan dalillar olinishi mumkinligi);

tergov sudyasining qarorida amal qilish muddati ko‘rsatilishi (2 oydan oshirish mumkin
emas);

o‘ziga nisbatan nooshkora tergov(qidiruv) harakatlari o‘tkazish shaxsni xabardor qilish
majburiyati belgilangan [2].

Germaniya Federativ Respublikasi JPK (99, 100 paragraf)iga muvofiq, telegraf pochta
jo‘natmalarini nazorat qilish va olib qo‘yish sudning ruxsati, kechiktirib bo‘lmaydigan hollarda
prokuror tomonidan amalga oshiriladi.

Ahamiyatli jihati telefon so‘zlashuvlari eshitib turilishi mumkin bo‘lgan jinoyatlar toifasi
belgilangan. Faqatgina sudning qarori, favqulodda hollarda prokurorning ruxsati bilan tezkor
xodimlarning turar joyga kirishiga ruxsat beriladi. Yashirin kuzatuvga fagat gumon
qilinuvchiga nisbatan, dalillarni olish va uni qayerdaligini aniglashning boshqa imkoni
bo‘lmaganda yo‘l qo‘yiladi [3].

Inson huquglari bo‘yicha Yevropa sudi «Axlyustin Rossiya Federatsiyasiga qarshi” ishi
bo‘yicha garorida [4]:

Inson huquglari bo‘yicha Konvensiyaning 8-moddasida qayd qilingan “domicile” so‘zi
nafaqat turar joy balki ish joyini ham gamrab olishi;

xizmat xonalari shu jumladan davlat xizmatchisining kabinetidan amalga oshirilgan
qo‘ng‘iroq “shaxsiy hayot” va “korrespondensiya” tushunchasi bilan gamrab olinishi;

arizachiga nisbatan yashirin kuzatuv choralari vakolat doirasidan ehtimoliy chetga
chiqgishga qarshi zarur kafolatlarga ega bo‘lmaganligiga asoslanib, TQF subyektlari xizmat
xonalarida maxsus texnik vositalardan foydalanib, elektron kuzatuvni amalga oshirish uchun
sudning ruxsati olishi zarurligi hagida xulosaga kelgan.

“Shaxsiy hayot daxlsizligiga oqilona ishonch” doktrinasiga muvofiq, davlatning ichki
gonunchiligi fugarolarga davlat organlari qanday holat va shartlarda so‘zlashuvlarni eshitib
turishga hagqli ekanligi hagida mutanosib tasavvur berish darajasida aniq bo‘lishi talab qilinadi.

Sudning pozitsiyasiga muvofiq, yashirin nazorat manfaatdor shaxslar yoki jamiyat
tomonidan nazorat gilinmasligi, ijro etuvchi hokimiyati yoki sudga cheklanmagan vakolatlarda
ifodalanadigan huqugqiy diskresiya huquq ustuvorligiga zid hisoblanadi.

Binobarin qonun, shaxsga o‘zboshimchalik bilan aralashuvdan himoyalanish uchun
yetarli darajada aniqlik bilan vakolatli organlarga beriladigan bunday diskresiyaning hajmini
va undan foydalanish usulini belgilab berishi zarur [5].

Beikov Rossiyaga qarshi ishi bo‘yicha qarorida tezkor eksperiment davomida sud
arizachi va V. o‘rtasidagi suhbatni yozib olish uchun foydalanilgan radio-uzatuvchi amalda
telefon so‘zlashuvlarni eshitib turishga teng hisoblanishi, suhbatni eshitib turish hech qanday
shart bilan cheklanmaganligi, uni amalga oshirish chegarasi va usuli belgilanmaganligi, hech
qanday kafolatlar ko‘zda tutilmaganligidan kelib chiqib, arizani qanoatlantirish haqida
xulosaga kelgan.

lordaniya va boshqalar Moldovaga qarshi ishi bo‘yicha qarorida sud arizachilarning
2005-2007-yillarda Moldova sudlari tomonidan tergov organining xabarlarni nazorat qilish
hagida iltimosnomalarining 98% ganoatlantirilganligi, ya’ni sudyalar aksariyat
iltimosnomalarning aksariyatini qanoatlantirganligi, so‘zlashuvlarni nooshkora eshitib turish
hagida sudning ajrimlari asoslantirilmaganligi va tizim suiste’'molliklarga yo‘l qo‘yilishini Inson
huquglari bo‘yicha Konvensiyaning 8-moddasi buzilishi sifatida e’tirof etgan [6].

Vyetnam Respublikasida tezkor-qidiruv tadbirlari gisman JPKga integratsiya qilingan
bo‘lib, 2015-yildagi JPK 223 - 228-moddalarida:

nooshkora video va audioyozuvni amalga oshirish;

telefon alogasini nooshkora nazorat qilish;

elektron ma’lumotlarni nooshkora to‘plash maxsus tergov harakatlari sifatida
belgilangan. Vyetnam Respublikasida maxsus tergov harakatlari faqatgina milliy xavfsizlikka
tajovuz qiluvchi, giyohvand moddalar noqonuniy aylanishi bilan bog‘liq, korrupsiyaviy
jinoyatlar, terrorizm, pul yuvish bilan bog‘liq, shuningdek uyushgan guruhlar tomonidan sodir
etilgan va o‘ta og'ir jinoyatlar yuzasidan o‘tkazilishi mumkin.

MDH davlatlarida tezkor-qidiruv faoliyatiga oid qonunchilik tahlili, deyarli barcha
davlatlarda TQF ustidan sud nazoratini o‘rnatish va TQFni jinoyat protsessiga integratsiya
qilish asosiy muammolardan bo‘lganligini ko‘rsatadi.

MDH davlatlaridan Rossiya Federatsiyasi, Qozog‘iston, Tojikiston, Qirg‘iziston, Ukraina,
Moldova, Ozarbayjon, Armanistonda tezkor-qidiruv faoliyati ustidan sud nazoratining barcha
shakllari, garchi turli shakllarda bo‘lsada to‘liq amal qilishini ko‘rishimiz mumkin.

Jumladan, Rossiya Federatsiyasining “Tezkor-qidiruv faoliyati“ to‘g'risida Qonuni
5-moddasi [7], Armaniston Respublikasining “Tezkor-qidiruv faoliyati to‘g'risida” qonuni
34-moddasi [8], Ozarbayjon Respublikasi “Tezkor-qidiruv faoliyati to‘grisida” qonuni
10-moddasida belgilangan [9].

Ozarbayjon Respublikasida tezkor-qidiruv faoliyati ustidan sud nazoratining ijobiy
xususiyati shundan iboratki, “Tezkor-qidiruv faoliyati to‘g'risida” qonuni 191-moddasida sud
nazorati Jinoyat-protsessual kodeksda belgilangan tartibda amalga oshirilishi to‘g‘ridan-to‘g'ri
belgilangan.

Jumladan, telefon so‘zlashuvlarni eshitib turish, pochta telegraf va boshqa jo‘natmalarni
tekshirish; aloqganing texnik kanallari va boshqa texnik vositalardan axborot olish, uy-joy va
boshga binolarga kirish va ko‘zdan kechirish, binolar shu jumladan turar joylarni ko‘zdan
kechirish,shaxslarni kuzatish sudning ruxsati bilan amalga oshiriladi [10].

Rossiya Federatsiyasining “Tezkor-qidiruv faoliyati“ to‘g'risida Qonuni 5-moddasida
jinoyat sodir etganlikda aybliligi qonunda belgilangan tartibda isbotlanmagan, ya'ni

harakatlarida jinoyat tarkibi mavjud emasligi sababli unga nisbatan jinoyat ishi qo‘zg‘atish rad
qilingan yoki tugatilgan va unga nisbatan tezkor-qidiruv tadbirlari o‘kazilganligi haqida
faktlarga ega shaxs, uning huqugqlari buzilgan deb hisoblasa, unga doir olingan ma’lumotlarni
tezkor-qidiruv faoliyatini amalga oshiruvchi organdan, konspiratsiya talablari yo‘l qo‘yadigan
va davlat sirini oshkor qilish ehtimolini istisno giladigan darajada talab qilib olishga haqli
ekanligi belgilangan. Agar, so‘ralgan ma’lumotlarni taqdim qilish rad qilinsa yoki mazkur shaxs
ma’lumotlar to‘liq hajmda olinmagan deb hisoblasa, shaxs ushbu masalani sud tartibida
shikoyat qilishga haq]li.

Ishni sudda ko'rish jarayonida, mazkur shaxsga ma’lumotlarni berishni, shu jumladan
to‘liq hajmda berishni rad qilishning asosliligini isbotlash majburiyati tezkor-qidiruv faoliyatini
amalga oshiruvchi tegishli organga yuklatiladi. Mazkur organ arizachiga taqdim qilish rad
gilingan ma’lumotlarni sudyaning talabiga ko‘ra, taqdim qilishga majbur.

Tezkor-qidiruv faoliyatini amalga oshiruvchi organning, zarur ma’lumotlarni arizachiga
taqdim qilishni rad qilish haqida qarori asossiz deb topilgan holda, sudya mazkur organga
arizachiga ma’lumotlarni taqdim qilish majburiyatini yuklatish mumkin [11].

RF sudlari tomonidan 2024-yil davomida tezkor-qidiruv tadbirlari o‘tkazish haqgida
537 364 ta iltimosnoma ko'rib chiqilib, 537 080 tasi qanoatlantirilgan, ya'ni faqatgina 272 ta
holatda rad qilingan [12].

Yuqoridagi holat, RFda tezkor-qidiruv faoliyati ustidan sud nazorati samaradorligi bilan
bog‘liq savollarni yuzaga chigaradi, shu bilan birga, tezkor-qidiruv faoliyatini tartibga soluvchi
gonun hujjatlari ustidan konstitutsiyaviy nazoratning alohida o‘rni mavjudligini gayd qilish
zarur.

RF Konstitutsiyaviy sudining bir gator garorlari, shu jumladan tezkor qidiruv jarayonida
sud himoyasi bo‘lish huquqi [13], tezkor-qidiruv faoliyatini amalga oshiruvchi organlarning
qarorlari ustidan shikoyatlarning sudlovga taalluqliligi [14], tezkor-qidiruv tadbirlari
jarayonida shaxsiy daxlsizlik huquqgining buzilishi [15], tezkor-qidiruv tadbiri davomida
advokat yordamidan foydalanish huquqgi [16] kabi muhim masalalar yuzasidan qonunni
qo‘llash amaliyotiga jiddiy ta’sir o‘tkazgan.

RF gonunchiligini o‘rganish, TQF ustidan sud nazoratini huquqiy tartibga solishda ba’zi
bo‘shliglar mavjudligi, jumladan:

TQF ustidan sud nazoratini amalga oshirishning protsessual tartibi aniq
belgilanmaganligi;

TQTlarga ruxsat berish haqida sud ajrimlari ustidan shikoyat qilish umuman ko‘zda
tutilmaganligini ko‘rsatadi.

Qozog'iston Respublikasida jinoyat ishi doirasida o‘tkaziladigan tezkor-qidiruv
tadbirlari nooshkora tergov harakatlari sifatida JPK bilan tartibga solingan.

Jumladan, JPKning 232-moddasiga muvofiq, nooshkora tergov harakatlari jinoyat ishi
bo‘yicha isbotlanishi lozim bo‘lgan holatlarni aniglash uchun faktlar hagida ma’'lumotlarni
manfaatlariga daxl qilinadigan shaxslarni xabardor qilmasdan olish zarur bo‘lganda o‘tkaziladi.

Nooshkora tergov harakatlari pochta va boshqa jo‘natmalarni nazorat qilishni istisno
gilganda, ishni sudga qadar yurituvchi organning topshirigiga ko‘ra, huqugni muhofaza
qiluvchi organning vakolatli bo‘linmasi yoki maxsus davlat organi tomonidan tezkor-qidiruv
faoliyatining shakl va usullaridan foydalanib amalga oshiriladi.

Joy yoki shaxsni audio va (yoki) videonazorat qilish, elektrik (telekommunikasiya)
tarmogqlari orqali uzatiladigan axborotni nooshkora nazorat qilish, ushlab qolish va olish,
abonentlar va (yoki) abonent qurilmalari o‘rtasida bog‘lanishlar haqida ma’lumotlarni
nooshkora olish, ma’lumotlarni to‘plash, kompyuter, server va ma’lumotlarni qayta ishlash,
yig‘ish va saqlashga mo‘ljallangan boshqa uskunalardan axborotni nooshkora tarzda olish,
pochta va boshqga jo'natmalarni nooshkora nazorat qilish, joyga nooshkora kirish va (yoki)
ko‘zdan kechirish tergov sudyasining sanksiyasiga asosan amalga oshiriladi.

Qozog‘iston Respublikasi JPKning 232-moddasiga muvofig, nooshkora tergov
harakatlari bir yildan ko‘proq muddatga ozodlikdan mahrum qilish jazosi ko‘zda tutilgan,
shuningdek guruh tomonidan tayyorlanayotgan va sodir etilayotgan jinoyatlar yuzasidan
o‘tkazilishi mumkin.

E’tiborli jihati, Qozog‘iston Respublikasida nooshkora tergov harakatlari aynan kimga
nisbatan o‘tkazilishi mumkinligi aniq belgilangan bo‘lib:

jinoyat hagida ariza va xabarda jinoyatni tayyorlayotgan, sodir etayotgan yoki sodir
etgan shaxs sifatida ko‘rsatilganga;

gumon qilinuvchiga;

jabrlanuvchiga, uning yozma roziligi bilan;

uchinchi shaxsga agar u ish uchun ahamiyatli bo‘lgan ma’lumotni olayotgan yoki
berayotganligi hagida ma’lumotlar mavjud bo‘lsa;

joylar agar ish uchun ahamiyatga ega bo‘lsa.

Qozog‘iston Respublikasida nooshkora tergov harakatlari ustidan preventiv va keyingi
sud sud nazorati ko‘zda tutilgan bo‘lib, kechiktirib bo‘lmaydigan hollarda o‘tkazilgan
nooshkora tergov harakatlari 24 soat ichida mazkur tergov harakatini o‘tkazishning asosliligini
tasdiglovchi hujjatlar bilan tergov sudyasiga yuboriladi.

Nooshkora tergov harakatiga sanksiya berish chog‘ida taqdim qilingan axborotning
haqqoniyligiga shubha mavjud bo‘lgan taqdirda, tergov sudyasi qarorga sanksiya berib, 24 soat
ichida uning qonuniyligini tekshirish uchun prokurorga yuborishi mumkin.

Sanksiya olinishi talab qilinadigan nooshkora tergov harakati 30 sutkadan ortiq
o‘tkazilishi mumkin emas, muddatni yana 30 sutkagacha uzaytirish tergov sudyasi tomonidan
amalga oshiriladi.

Nooshkora tergov harakati natijalaridan, JPK talablari asosida baholanganidan, aniqrog‘i
nooshkora tergov harakatlari natijalarini tekshirish bayonnomasi tuzilganidan so‘ng
foydalanish mumkin bo‘ladi [17].

Turli shakllarga mansubligiga qaramay, oshkora va nooshkora tergov harakatlari
vakolatli davlat organlari tomonidan jinoyat ishlarini sudga qadar tergov qilish bosqichida
daliliy axborotni to‘plashning asosiy vositasi sifatida o‘zlarining qidiruv, bilish, va tasdiglash
yo‘nalishini saqlab qoldi. Ushbu holat bizning fikrimizcha, qonun chigaruvchiga dalillarni
to‘plashning har ikkala shaklini “tergov harakatlari” umumiy turdosh tushuncha bilan
birlashtirish imkonini berdi[18, B.132].

Yuqoridagilardan kelib chiqib, tezkor-qidiruv faoliyati ustidan sud nazorati yuzasidan
Qozog'iston tajribasining quyidagi xususiyatlarini alohida ajratish mumkin:

Ayrim tezkor-qidiruv tadbirlari nooshkora tergov harakatlari sifatida JPKning o‘zi bilan
tartibga solingan;

Aksariyat nooshkora tergov harakatlari ustidan sud nazorati o‘rnatilgan, kechiktirib
bo‘lmaydigan hollarda o‘tkazilgan nooshkora tergov harakatlarining qonuniyligi tergov sudyasi
tomonidan tekshiriladi;

nooshkora tergov harakatlari aynan qanday toifadagi ishlar yuzasidan kimlarga
nisbatan o‘tkazilishi mumkinligi aniq belgilangan;

unga nisbatan nooshkora tergov harakati o‘tkazilganligi haqida, mazkur shaxs, ishni
sudga qadar yurituvchi organ tomonidan jinoyat ishi bo‘yicha yakuniy qaror qabul gilingandan
olti oydan kechiktirmasdan xabardor qilinishi lozim;

kompyuter, server va ma’lumotlarni qayta ishlash, yig‘ish va saqlashga mo‘ljallangan
boshga uskunalardan axborotni nooshkora tarzda olish nooshkora tergov harakati sifatida
belgilangan;

jinoyatga tayyorgarlik ko‘rish yoki sodir etishda aybdorligi qonunda belgilangan
tartibda isbotlanmagan shaxs tezkor-qidiruv faoliyatini amalga oshiruvchi organdan unga
nisbatan tekshiruv o‘tkazish uchun asos va unga nisbatan ma’lumot xarakteri bilan tanishishga
haqli(Tezkor-qidiruv faoliyati to‘g‘risida gonun 5-moddasi).

Biroq Qozog‘iston Respublikasida nooshkora tergov harakatlari natijalari boshqga tergov
harakatlari natijalaridan nisbatan farqlanishini JPKning 120-moddasida g‘ayrihuquqiy
harakatlar hagida faktik ma’lumotlar qayd qilingan, qonun talablariga muvofiq olingan
materiallar hujjatlar hisoblanishi va jinoyat protsessida dalil sifatida foydalanilishi mumkinligi
belgilanganligidan ko‘rishimiz mumkin.

Qirg‘iziston Respublikasida jinoyat ishi doirasida o‘tkaziladigan tezkor-qidiruv
tadbirlari, JPKning 31-bobida “maxsus tergov harakatlari” sifatida tartibga solingan.
Qirg‘iziston Respublikasida tezkor-qidiruv faoliyati ustidan sud nazoratining o‘ziga xos
xususiyatlariga;

maxsus tergov harakatlarining fagat qo‘zg‘atilgan jinoyat ishi doirasida o‘tkazilishi;

maxsus tergov harakatlari ustidan sud nazorati o‘rnatilganligi va tergov sudyasi
tomonidan amalga oshirilishi;

maxsus tergov harakatlari uchinchi shaxslarga nisbatan ham o‘tkazilishi mumkinligi;

obyektni oshkor qilinishini oldini olish uchun shaxsga oid ma’lumotlar o‘rniga uning
iltimosnomada uning taxallusi ko‘rsatilishi mumkinligi;

maxsus tergov harakatlari jinoyat ishi yuzasidan tergov muddati doirasida biroq 2
oydan oshmagan muddatda o‘tkazilishi mumkinligi;

alohida hollarda maxsus tergov harakatlarini o‘tkazish muddati tergovchining
iltimosnomasiga binoan bir yilgacha uzaytirilishi mumkinligi;

unga nisbatan maxsus tergov harakati o‘tkazilganligi haqida, mazkur shaxs, tergovchi
tomonidan xabardor qilinishi;

maxsus tergov harakatlari bayonnomalari va uning natijasida olingan boshqa dalillarni
legallashtirish ya’'ni alohida tartibda ko‘zdan kechirish va tekshirish talab qilinmasligi, dalil
sifatida to‘g'ridan-to‘g‘ri foydalanilishi.

Buyuk Britaniya va AQShning TQF sohasidagi qonun hujjatlari mazmuni ulardagi
goidalarning jinoyatchilikka qarshi kurashish yoki razvedka yoki kontrrazvedka maqgsadlariga
yo‘naltirilganligidan farqlanadi. Biroq, tezkor-qidiruv faoliyatining sub’yekti va maqsadlaridan
qat’iy nazar «ubi jus ibi remedium» (huquq uni himoya qilish vositasi bor joydadir) prinsipiga

qat’iy amal qilinadi, ya'ni har bir hujjat bilan zarar yetkazilgan deb taxmin gilingan shaxslarning
shikoyatlarini ko‘rib chiqishning batafsil tartibi ko‘zda tutiladi.

AQSHda fugarolarning konstitutsiyaviy huquqlarini cheklovchi tadbirlar ustidan sud
nazorati xorijiy razvedkani kuzatish hagida qonunga asosan amalga oshiriladi (Foreign
Intelligence Surveillance Act — FISA). Mazkur tadbirlarga maxsus sudning ruxsati bilan yo'l
qo‘yiladi (FISA Court).

TQF ustidan sud nazoratining AQSH tajribasi:

TQTga ruxsat berish faqgat vakolatli organning iltimosnomasiga asosan amalga
oshirilishi;

sud jarayonining yopiqligi;

ma’lumotlarning qonuniyligi ustidan nazorat jinoyat ishi mazmunan ko‘rilishida amalga
oshirilishi bilan belgilanadi.

Xulosa. Xulosa qilib, «Tezkor-qidiruv faoliyati to‘grisida»gi Qonunda, tezkor
eksperiment jinoiy faoliyati hagida ma’lumot mavjud bo‘lgan fugaroga nisbatan va quyidagi
shartlar mavjud bo‘lganda o‘tkazilishini belgilash taklif gilinadi:

shaxsga yoki uning yaqinlariga nisbatan tayyorlanayotgan, sodir etiladigan va sodir
etilayotgan uncha og‘ir bo‘lmagan, og‘ir va o‘ta og'ir jinoyat sodir etilayotganligi haqida
arizaning mavjudligi;

aniq shaxsga nisbatan o‘tkazilishi (noma’lum shaxsga nisbatan emas);

tezkor-qidiruv faoliyatini amalga oshiruvchi organda, tayyorlanayotgan, sodir
etilayotgan yoki sodir etilgan jinoyat haqgida dastlabki ma’lumotlarning tegishli tartibda
rasmiylashtirilganligi holatlariga aniq baho berilshi lozim.

Shuningdek, Tezkor-qidiruv faoliyati ustidan sud nazoratining Ukraina tajribasini ijobiy
baholash va quyidagi xususiyatlarini ajratib ko‘rsatish mumkin:

nooshkora tergov (qidiruv) harakatlariga ruxsat berish hagida iltimosnomani
ganoatlantirish asoslari aniq belgilangan (jinoyatning og'irlik darajasi, ish uchun muhim
ahamiyatga ega bo‘lgan dalillar olinishi mumkinligi);

tergov sudyasining qarorida amal qilish muddati ko‘rsatilishi (2 oydan oshirish mumkin
emas);

o‘ziga nisbatan nooshkora tergov (qidiruv) harakatlari o‘tkazishda shaxsni xabardor
qilish majburiyati belgilangan.

Inson huquglari bo‘yicha Yevropa sudining pozitsiyasiga muvofiq, yashirin nazorat
manfaatdor shaxslar yoki jamiyat tomonidan nazorat qilinmasligi, ijro etuvchi hokimiyati yoki
sudning cheklanmagan vakolatlarida ifodalanadigan huquqiy diskresiya huquq ustuvorligiga
zid hisoblanadi.

Shu bilan birga, Tezkor-qidiruv faoliyati ustidan sud nazorati yuzasidan Qozog‘iston
tajribasining quyidagi xususiyatlarini alohida ajratish mumkin:

ayrim tezkor-qidiruv tadbirlari nooshkora tergov harakatlari sifatida JPKning o‘zi bilan
tartibga solingan;

aksariyat nooshkora tergov harakatlari ustidan sud nazorati o‘rnatilgan, kechiktirib
bo‘lmaydigan hollarda o‘tkazilgan nooshkora tergov harakatlarining qonuniyligi tergov sudyasi
tomonidan tekshiriladi;

nooshkora tergov harakatlari aynan qanday toifadagi ishlar yuzasidan kimlarga
nisbatan o‘tkazilishi mumkinligi aniq belgilangan;

unga nisbatan nooshkora tergov harakati o‘tkazilganligi haqida, mazkur shaxs, ishni
sudga qadar yurituvchi organ tomonidan jinoyat ishi bo‘yicha yakuniy qaror qabul gilingandan
olti oydan kechiktirmasdan xabardor qilinishi lozim;

kompyuter, server va ma’lumotlarni qayta ishlash, yig‘ish va saqlashga mo‘ljallangan
boshqga uskunalardan axborotni nooshkora tarzda olish nooshkora tergov harakati sifatida
belgilangan;

jinoyatga tayyorgarlik ko‘rish yoki sodir etishda aybdorligi qonunda belgilangan
tartibda isbotlanmagan shaxs tezkor-qidiruv faoliyatini amalga oshiruvchi organdan unga
nisbatan tekshiruv o‘tkazish uchun asos va unga nisbatan ma’lumot xarakteri bilan tanishishga
hagliligini alohida qayd etish lozim.

